З А П И С Н И К

од триесеттата седница  на Советот на Општина Богданци

одржана на 10.05.2023 година  
Седницата се одржа во 13.00 часот во  салата на Советот на Општина Богданци.
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Стоимир Дронов, Никола Шелдаров, Елена Шутарова, Динко Олумчев, Никола Стратров, Борис Роглев,  Марија Нешковска и Стојанка Ангелковиќ која пристигна по усвојување на дневниот ред. 
Претседателот на Советот откако констатира дека има кворум за работа и одлучување на Советот ја отвори седницата.
Со материјалите бea доставени и записниците од 28-та и 29-та седница на Советот. 

Претседателот отвори дискусија најпрво по записникот од 28– та седница. Бидејќи никој не се јави за збор се премина на гласање по записникот. Записникот се усвои со 10 (десет) гласа „За“.  Потоа отвори дискусија по записникот од 28– та седница. Бидејќи никој не се јави за збор се премина на гласање по записникот. Записникот се усвои со 10 (десет) гласа „За“.  

 Претседателот за работа на седницата го предложи следниот 

ДНЕВЕН РЕД
1. Годишен извештај за реализација на Програмата за развој на Југоисточниот плански регион за 2022 година;

2. Предлог-Квартален извештај на Буџетот на Општина Богданци за периодот од јануари-март 2023 година;

3. Предлог-Одлука за измена на одлуката за извршување на Буџетот на Општина Богданци за 2023 година;

4. Предлог-Одлука за донесување на урбанистичко планска документација и вклопување на бесправните објекти во истата (КП бр. 7310 и КП бр. 7311);

5. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградени објекти (КП бр.10639);

6. Предлог-Одлука за обезбедување на финансиска помош;

7. Предлог-Одлука за продолжување на работното време на угостителските објекти на подрачјето на Општина Богданци;

8. Советнички прашања.

Претседателот рече дека материјалите по предложениот Дневен ред се доставени со решението за свикување на седницата. Претседателот рече дека  точката за ООУ „Петар Мусев“-Богданци е повлечена од предложениот дневен ред поради тоа што Градоначалникот е службено отсутен.
Претседателот отвори дискусија по предложениот дневен ред.
   Бидејќи никој не се јави за збор се премина на гласање по дневниот ред. Дневниот ред се усвои со10 (десет) гласа „За“. 
    Се премина на работа по усвоениот дневен ред.

По усвојување на дневниот ред пристигна Стојанка Ангелковиќ.

Точка 1. Годишен извештај за реализација на Програмата за развој на Југоисточниот плански регион за 2022 година
Претседателот отвори дискусија и најпрво му даде збор на Ѓоко Камчев директор на ЦРЈПР кој детално го образложи извештајот за реализација на Програмата за развој на Југоисточниот плански регион за 2022 година.

Дискусија по оваа точка имаа Стоимир Дронов кој праша за набавката на против пожарното возило кога ќе се реализира и на кој ќе биде доделено возилото, на што одговори дека постапката е во тек, избрана е фирма од Албанија и до крај на јули треба да биде завршена целата постапка и дека возилото ќе биде на ТПП во Гевгелија која ги покрива и општините Богданци и Дојран. Михаил Тодоров праша помеѓу кои три општини е планира велосипедската патека, на што директорот рече дека е планирана помеѓу Богданци, Дојран и Валандово. Никола Стратров истакна дека е доста значајна меѓу општинската соработка и да се продолжи со реализација на проекти.

Бидејќи никој  друг не се јави за збор се премина на гласање по предложениот извештај. Извештајот беше усвоен со 11 (единаесет) гласа „За“.

Точка 2. Предлог-Квартален извештај на Буџетот на Општина Богданци за периодот од јануари-март 2023 година

Претседателот отвори дискусија и најпрво и даде збор на Симона Савиќ од општинската администрација која го образложи кварталниот извештај на Буџетот на Општина Богданци за периодот од јануари-март 2023 година.
Дискусија по оваа точка имаа Љупчо Карапеев кој рече дека во завршната сметка имало една сума на долг спрема ЈП „Комунална чистота“-Богданци, а во извештајот друга па затоа праша колку изнесува долгот спрема комуналното претпријатие. Симона Савиќ рече дека завршната сметка е до 31.12.2022 а кварталниот извештај е за првиот квартал  за 2023 година и во него се опфатени фактурите кои се пристигнати до општината до 10 во месецот кои влегуваат во месечната евиденција. Борис Роглев рече дека нема да го подржат кварталниот извештај бидејќи К2 образецот е со негативно салдо. Михаил Тодоров рече дека Општина Богданци е една од нај не задолжените општини, а можеби и единствена, но сепак би требало да има реализација на кварталот до 25 %. Тој исто така праша дали се сеќаваат колку бил надоместокот уредување на градежно земјиште за поставување на ветерници во годините пред да се изгради Ветерниот Парк.
Бидејќи никој друг не се јави за збор се премина на гласање. Кварталниот извештај не се  усвои бидејќи советниците се изјаснија со 5 (пет) гласа „За“, 4 (четири) гласа „Против“ (Стоимир Дронов, Љупчо Карапеев, Борис Роглев и Марија Нешковска) и 2 (два) гласа „Воздржан“ (Михаил Тодоров и Борис Ванчев).

Точка 3. Предлог-Одлука за измена на одлуката за извршување на Буџетот на Општина Богданци за 2023 година
Претседателот отвори дискусија и најпрво и даде збор на Симона Савиќ од општинската администрација која ја одлуката за измена на Одлуката за извршување на Буџетот на Општина Богданци за 2023 година.

Бидејќи никој не се јави за збор се премина на гласање по предложената одлука. Одлуката се донесе со 6 (шест) гласа „За“, 4 (четири) гласа „Против“ (Стоимир Дронов, Љупчо Карапеев, Борис Роглев и Марија Нешковска) и 1 (еден) глас „Воздржан“ (Михаил Тодоров).

Точка 4. Предлог-Одлука за донесување на урбанистичко планска документација и вклопување на бесправните објекти во истата (КП бр. 7310 и КП бр. 7311)
Претседателот отвори дискусија и најпрво и даде збор на Даринка Пеева од општинската администрација која ја образложи предложената одлука за донесување на урбанистичко планска документација и вклопување на бесправните објекти во истата (КП бр. 7310 и КП бр. 7311).
Бидејќи никој не се јави за збор се премина на гласање по предложената одлука. Одлуката се донесе со 11 (единаесет) гласа „За“. 

Точка 5. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградени објекти (КП бр.10639)
Претседателот отвори дискусија и најпрво и даде збор на Даринка Пеева од општинската администрација која ја образложи предложената одлука за донесување на урбанистичко планска документација заради усогласување на намените од ДУП Богданци со бесправно изградени објекти (КП бр.10639).
Бидејќи никој не се јави за збор се премина на гласање по предложената одлука. Одлуката се донесе со 11 (единаесет) гласа „За“. 

Точка 6. Предлог-Одлука за обезбедување на финансиска помош
Претседателот отвори дискусија и најпрво тој зеде збор и рече дека предлогот на Советот е да се одобрат 15.000 денари бидејќи се работи за помошни простории.  

Бидејќи никој не се јави за збор се премина на гласање по предложената одлука. Одлуката се донесе со 11 (единаесет) гласа „За“. 

Точка 7. Предлог-Одлука за продолжување на работното време на угостителските објекти на подрачјето на Општина Богданци
Претседателот образложи дека оваа одлука е на барање на угостителските објекти од територијата на општината за продолжување на работното време за еден час во петок спроти сабота. Тој смета дека треба да им се излезе во пресрет на угостителските објекти но апелира до објектите кои имаат отворени тераси во часот кој е продолжен да ја намалат јачината на музиката со цел да на сметаат на околината бидејќи сабота е работен ден. Потоа претседателот  отвори дискусија. 
Бидејќи никој не се јави  за дискусија се премина  гласање. Одлука за продолжување на работното  време на угостителските објекти на подрачјето на Општина Богданци се донесе со 11 (единаесет) гласа „За“. 
Точка 8. Советнички прашања

Претседателот рече дека Градоначалникот не е присутен на седницата но советниците имаат право на две прашања на кои ќе добијат писмен одговор.

Бидејќи никој не се јави да постави советничко прашање до Градоначалникот, Претседателот зеде збор и рече дека е доставен до него лично допис од страна на Директорката на ЈОУДГ „Коста Поп Ристов Делчев“-Богданци и ги извести советниците за неговата содржина.

Со тоа беше исцрпен дневниот ред  и претседателот ја затвори седницата.
Бр. 08 -746/1     

     
                                                     Претседател 

10.05.2023 год.

        

  
           на Советот на Општина Богданци

Богданци





                            Борис Ванчев
PAGE  
1

